
Biseach200827

Roinn 8Alt Iriseoireachta (faoi 21)
Muireann Ní Chadhain - 
Roinn 9Gearrscéal (faoi 21)
Conchúr Mac Con Iomaire,
Pádraic Ó Maoileoin agusRóisín
Ní Choisdealbha. 
Roinn 10Iarracht Filíochta (faoi
21) Fiona Ní Dhonnacha, Niamh
Seoige agusAonghus Ó
Flaithearta 

Conradh na Gaeilge 2008 
D’éirigh leis na scoláirí seo leanas
duaiseanna Scríbhneoireachtaa
bhaint amach sa gcomórtas
náisiúnta a bhí eagraithe ag
Conradh na Gaeilge
Annie Ní Chonghaile. Aiste
Éinne Ó Beoláin agusGráinne Ní
Bheoláin. Iriseoireacht.
Jimín ó Griallais. Filíocht. 
Rang na hIdirbhliana. Físeáin.
Pádraic ó Maoileoin. Aiste.
Niamh Seoighe. Filíocht.
Conchúr Mac Con Iomaire. Aiste.

Clár Raidió Gael Linn 
Bhuaigh Rang na hIdirbhliana
duaislena gclár raidió a chuir siad

le chéile do chomórtas a eagraíonn
Gael Linn. 

Comórtas Filíochta
idirnáisiúnta 
Bhuaigh Donnacha Ó hAinmhire
an Chéad Duaisi gComórtas
Filíochta Idirnáisiúnta Dhún
Laoghaire -Rath an Dúin. 

Iriseoireacht
Foilsíodh píosa iriseoireachtaa
chuir Rang na hIdirbhlianale chéile
san nuachtán ‘Foinse’ i mí Eanáir.
‘Nuachtsheomra’ a tugadh air. 

Flirt FM’
Ghlac triúr scoláirí páirt i
gCeardlann Raidióa d’eagraigh
Conradh na Gaeilge in Ollscoil na
hÉireann Gaillimh. Bhí Seamus Ó
Scanláin, Eoin Ó Dubhghaill agus
Jimín Ó Griallais le cloisteáil beo
ar an stáisiún ‘Flirt FM’ 

Léigh Leabhar Gaeilge. 
Tá rang uair sa tseachtain do
scoláirí Bliain 1 agus Bliain 2 faoi

chúram Pléaráca chun daoine óga
aspreagadh le leabhar Gaeilge a
léamh. Beidh rang amháin acu ar
feadh 10 seachtainí agus tar éis na
Nollag beidh 10 seachtainí don
dara grúpa as Bliain 1 agus
Bliain2. 

Scríobh Scripte. 
Bhí ceardlann faoi chúram Pléaráca
sa scoil don Idirbhliainchun Script
a scríobh do dhráma teilifise. Ba í
Kate Ní Fhlaithearta, scríbhneoir le
Ros na Rún a bhí i bhfeighil an
chúrsa. 

Aoi Speisialta. 
Thug Maidhc Dainín Ó Séa
chuairt bhliantúil ar an scoil i mí
Feabhra. 
Tá rang na hArdteiste ag déanamh
staidéir ar an leabhar a scríobh sé
don scrúdú Gaeilge san
Ardteistiméireachta. 

Comhghairdeas leis na daltaí ar fad, na
múinteoirí, na tuismitheoirí, foireann
na scoile agus gach duine a chuidigh
linn i rith na bliana.

Tar éis na blaise sin, bhí deichniúr
foghlaimeoirí ag iarraidh leanúint
ar aghaidh leis agus bunaíodh
Cuilteálaithe Chois Fharraigei
Feabhra 2006. Bhuaileamar le chéile
i gColáiste Cholm Cille, ag fuáil ‘s
ag baint taitneamh as an gcaint agus
as an gcomhluadar chuile oíche Dé
Céadaoin.  Bhí obair á dhéanamh
againn ag an am céanna agus i mí
Bealtaine 2007 bhí ár gcéad
thaispeántas againn i Leabharlann
na Ceathrún Rua. Bhí dhá chuilt
agus fiche ann agus is é Máirtín
Daibhí a d’oscail an taispeántas
dúinn. San am sin freisin, rinneamar
cúig chuilt grúpa a bhronnamar ar
na scoileanna le haghaidh
crannchur.

Thosaigh mé ag déanamh
patchworkleis na mná i dTearmann
Éanna le cúnamh ó Bhríd Feeney
agus ó Mheán Fómhair 2007 go
Meitheamh 2008 rinne gach duine
acu cuilt leapa. Chuir siad an-obair
isteach iontu agus bhí mé féin an-
bhródúil as a gcuid saothar. Cheap
mé gur cheart  an obair iontach seo
a thaispeáint in áit phoiblí ionas go

mbeadh a fhios ag gach duine cé
chomh hálainn is a bhí na
cuilteanna. Dá bharr sin thug
Cuilteálaithe Chois Fharraigecuireadh
do Mhuintir Thearmann Éanna
teacht le chéile leo ina gcéad
thaispeántas eile i bhFómhar 2008. 

Chun réimse na glúine a
líonadh, bhí cuilteanna ag teastáil ó
dhaoine óga. Chuaigh mé go dtí
múinteoirí rang 4 i Scoil na Tulaí
agus i Scoil Sailearna ag fiafraí an
mbeinn in ann tionscnamh beag
patchworka dhéanamh leis na
gasúir. Bhí Bríd Bleasdale agus
Máire Bean Uí Ghabhnáin an-sásta
tacaíocht agus cúnamh a thabhairt
dom agus lean an obair ar aghaidh
ar feadh cúig seachtainí. Sa
deireadh bhí pluid bheag déanta ag
chuile ghasúr agus iad go léir
déanta le lámh acu féin.

Anois bhí na píosaí de na
míreanna mearaí réidh le cur le
chéile. Bhí aisling ghéar agam ó
2006 go mbeadh ár gcéad
thaispeántas eile i Seanscoil
Sailearna, áit bhreá, ard, fairsing le
dóthain spáis chun na cuilteanna go
léir a chrochadh. Agus sin mar a
tharla. Bhí an Seanscoil saor le linn
sheachtain an bhriseadh lártéarma,
Deireadh Fómhair 2008, agus
chrochamar na cuilteanna tráthnóna
Dé hAoine.

Bhí go leor cúnamh againn ó
Nóirín agus ó Cholm; ó Sheán agus
Ciarán Ó Cadhain; Tony Murphy;
Oisín agus Cian Ó Fátharta agus
Áine Marie Ní Churraoin an lá sin.
Agus ag deireadh an lae bhí tríocha
ceathair cuilt mhóra agus
ceatharcha cuilt bheaga réidh le
haghaidh oscailt oifigiúil an
taispeántais “Ag Cuilteáil ó 9 go
99”

Tháinig slua breá le chéile an oíche
sin. Bhi ceol ann ó Dhiarmuid Ó
Fátharta, Áine agus Eoin Ó
Dhubhghaill agus Caitríona Ní
Churraoin. Máire Pheter Ní
Dhroighneáin a labhair ag an oscailt
agus bhí go leor rudaí deasa le rá
aici faoin obair ealaíonta a bhí os a
comhair. Míle buíochas, a Mháire.
An Domhnach ina dhiaidh sin, bhí
ócáid eile do na gasúir agus a gclann
ag meán lae. Bhronn Máire Treasa
Ní Dhubhghaill duaiseanna beaga
orthu agus bhíodar go léir sásta a
gcuid oibre a thaispeáint. 

Ár mbuíochas don Údarás, don
Chomharchumann, do Mhuintir
Bhruach na Mara, do Coláiste
Cholm Cille agus do Shiopa an
Phobail as an gcúnamh agus an
tacaíocht a thug siad dúinn. Táimid
ag súil go mór le taispeántas uimhir
a trí.

Cuilteáil Chois Fharraige
Áine Máire Ní Ódhráin

I
Fómhar 2005 thug Mairéad Ni Mhocháin (Scoil Sailearna) agus Bríd Ní
Bhriain (Coláiste Cholm Cille) cuireadh dom cúrsa patchworka mhúineadh
do thuismitheoirí na scoileanna. Bhí an-suim ag na tuismitheoirí ann agus ar

an gcéad oíche tháinig ocht nduine dhéag chun an chuilteáil phaistí a fhoghlaim.
Mé féin agus Mary Ann Uí Churraoin a bhí á múineadh.

Ceol
Tháinig grúpa ceoil traidisiúnta le
chéile i gColáiste Cholm Cille
anuraidh. “Tá’ a’ d féin’ a thugadar
orthu fhéin. Ochtar a bhí sa
ngrúpa, Tomás Ó Riada (feadóg
stáin agus feadóg mór), Diarmaid
Ó Conghaile agus Muireann Ní
Chadhain (feadóga), Orla Ní
Fheinneadha (amhránaí), Eoin Ó
Dubhghaill (giotár), Fionn Ó
Céide (bosca), Caoimhe Ní
Ghriallais (fidil), agus Karen Ní
Dhonnchú (bodhrán). D’fhreastail
siad ar cheardlann leis na ceoltóirí
aitheanta Oisín mac Diarmada agus
Cormac de Barra. 

Drámaíocht.
Bhuaigh aisteoirí na scoile an
chéad áit sa bhFéile áitiúil leis an
dráma ‘Pionta amháin Uisce’. 
Fuair Eoin O Dubhghaill an duais
don aisteoir is fearr. 

Bhí aisteoirí na scoile páirteach
i gCraobh na hÉireann sa
drámaíocht chomh maith. Bhuaigh
Seamus Ó Scanláin, Risteard Mac
Donnacha, Eoin O Dubhghaill,
Cormac Ó Fátharta agus Conchúr
Mac Domhnaill duais le sceits
beag ag úsáid puipéid chun
tábhacht ‘Uisce’ a chur os comhair
an lucht féachana i gcomórtas a
d’eagraigh Conradh na Gaeilge .

Díospóireacht
Ghlac foireann Sóisir na scoile páirt
i gcomórtas Díospóireachta ‘Gael
Linn’ anuraidh. Bhaineadar amach
an Craobh Réigiúnach.
Comhghairdeas leo. Ar an
bhfoireann bhí Pádraic Ó
Finneadha, Gráinne Ní Bheoláin
agus Diarmaid Ó Fátharta. 

Tá foireann Sóisir
Díospóireachta ag an scoil arís i

mbliana. Ar an bhfoireann tá
Diarmuid Ó Fátharta, Gráinne Ní
Bheoláin, Éinne Ó Beoláin &
Deirdre Seoighe. Go n-éirí leo! 

Duaiseanna Ardteiste. 
Bronnadh boinn airgid ar Mháire
Treasa Ní Dubhghaill agus ar
Shíle Ní Scanláin, iarscoláirí.
Déantar na boinn cháiliúla seo a
bhronnadh gach aon bhliain ar an
gceathrar iarrthóir is fearr, dar leis,
an Roinn, a scríobh na haistí is
fearr as Ghaeilge san Ardteist
Ardleibhéal sa tír. 

Scríbhneoireacht.
Comórtais Liteartha Údarás na
Gaeltachta 2007. 
Bronnadh duaiseanna ar na scoláirí
seo leanas. 
Diarmaid Ó Feinneadha, Laoise
Ní Fhlaithearta, Neansaí Ní
Mhaoláin, Orla Ní Fhinneadha,
Gráinne Ní Bheoláin, Donnacha Ó
hAinmhire, Aonghus Ó Flatharta,
Leon Mac Lochlainn, Muireann Ní
Chadhain, Daithí Ó Loideáin,
Siobhán Tim Ní Chonghaile,
Niamh Seoighe, Rioghna Ashford,
Yvonne Ní Churraoin agus
Deirdre Seoighe. 

Comórtas Liteartha an
Oireachtais.2007. 
D’éirigh leis na scoláirí duaiseanna
a bhuachaint ag an gcomórtas seo
anuraidh. Laoise Ní Fhlaithearta,
Neansaí Ní Mhaoláin, Orla Ní
Fhinneadha, Donnacha Ó
hAinmhire, Aonghus Ó Flatharta,
Leon Mac Lochlainn, agus Niamh
Seoighe. 

Tóstal na Gaeilge 2008 
Bhuaigh Cormac Ó Fatharta an
chéad duais ‘Coicís i gColáiste

Uisce’ le haiste a scríobh sé i
gcomórtas a d’eagraigh ‘Tóstal na
Gaeilge 2008’.

Comórtais Liteartha an
Oireachtais 2008 
Bhuaigh Gráinne Ní Bheoláin an
Chéad Duais le píosa Iriseoireachta
a scríobh sí agus an Dara Duais le
scéal a chum sí. D’éirigh le
Donnacha Ó hAinmhire an Chéad
Áit a tháille scéal a scríobh sé agus
an Dara hÁit le dán. Bhuaigh
Niamh Seoighe an dara duais i
rannóg faoi 21 le dán a scríobh sí. 

Conradh na Gaeilge 2008 
D’éirigh leis na scoláirí seo leanas
duaiseanna Scríbhneoireachta a
bhaint amach sa gcomórtas
náisiúnta a bhí eagraithe ag
Conradh na Gaeilge:
Annie Ní Chonghaile. Aiste 
Éinne Ó Beoláin agus Gráinne Ní
Bheoláin. Iriseoireacht. 
Jimín ó Griallais. Filíocht. 
Rang na hldirbhlíana . Físeáin. 
Pádraic ó Maoileoin. Aiste. 
Niamh Seoighe. Filíocht. 
Conchúr Mac Con Iomaire. Aiste. 

Comórtas Liteartha Údarás
na Gaeltachta 2008 
Roinn 1 Aiste (faoi 16): Clíodhna
Ní Eidhin agus Eoin Ó Cualáin 
Roinn 2 Alt Iriseoireachta Roinn 2
(faoi 16): Gráinne Ní Bheoláin
agus Maidhc Ó Conghaile 
Roinn 3 Gearrscéal (faoi 16):
Donnacha Ó hAinmhire . Éinne Ó
Beoláin 
Roinn 4 Filíocht (faoi 16)
Donnacha Ó hAinmhire agus
Maidhc Ó Conghaile 
Roinn 6 Iriseoireacht don Idirlín
Diarmaid ó Fatharta, Kevin Ó
Síordáin Rang na hIdirbhliana . 

Imeachtaí i gColáiste
Cholm Cille 2007-2008

Tagann an Chlub le chéile gach
Aoine i gColáiste Lurgan idir 8:00
p.m. – 10:00 p.m. agus bíodh is go
bhfuil an Chlub an-
neamhfhoirmiúil agus deis ag na
gasúir a rogha rud a dhéanamh
roinnt mhaith don am, tá struchtúir
áirithe ag baint leis agus bíonn na
gasúir ag gluaiseacht idir
gníomhaíochtaí i gcónaí - peil,
leadóg boird, pool, ealaíon, ceol,
drámaíocht srl.

Tagann aíonna chuig an gClub
freisin agus an téarma seo tá an t-
ealaíontóir Ursula Murry ag teacht
chugainn chun togra ealaíona a
dhéanamh leis na baill. Tá súil
againn níos mó aíonna a chinntiú
don chéad tearma eile do chúrsaí
scríbhneoireachta, slándála,
drámaíochta, srl - le deis a thabhairt
do na gasúir forbairt a dhéanamh i
réimsí éagsúla agus scileanna nua a
fhoghlaim 

Chomh maith leis an gClub
rialta, bíonn na baill páirteach in
imeachtaí éagsúla i rith na bliana i
dteannta le hÓige na Gaeltachta
agus le clubanna eile ar fud na tíre.
Freastalaíonn an Club ar an
Oireachtas gach bliain agus glacann
na gasúir páirt sa Seó Ardáin agus
sna hAgallaimh Beirte ann.

Bíonn na gasúir i gceannas ar an
Seó Ardáin - is iad a scríobhann an
seó, a chuireann na seiteanna le
chéile, a dhéanann na feistis agus a
eagraíonn cleachtaí breise taobh
amuigh den Chlub féin. Tá an-
samhlaíocht go deo acu agus nuair a
fheiceann tú an críochtháirge
tuigeann tú cé chomh iontach is atá
siad! ! 

Factóir Chonamara

Anuraidh ghlac siad páirt i
bhFactóir Chonamara i dteannta le
hÓige na Gaeltachta – comórtas do
thalann nua – agus bhí craic ar
dóigh acu ann agus chuir siad
aithne ar dhaoine óga ó clubanna
eile. Feictear dúinn go bhfuil sé
tábhachtach do na gasúir a bheith
páirteach in imeachtaí mar seo le go
bhfeicfeadh siad go bhfuil tábhacht
ar leith ag baint leis an nGaeilge
agus an nGaeltacht agus le go
dtuigfeadh siad an áit riachtanach
atá acu sa saol seo. 

Bhí Coiste láidir ag an gClub i
gcónaí agus is mar an gcéanna atá
an scéal i mbliana. Tugann an Coiste
an chuid ama don Chlub ar mbonn
deonach ach ní bheadh siad in ann
an Chlub a reáchtáil gan an
tacaíocht iontach atá ar fáil óna
dtuismitheoirí. Tagann cúpla
tuismitheoir ag an gClub gach

Aoine chun cabhrú agus bíonn siad
i gcónaí lán toilteannach an cabhair
seo a thabhairt. 

Tá 15 bhall sa Chlub i mbliana
agus is ag méadú i gcónaí atá an
figiúr seo le blianta anuas. Is áis
phobail é an Chlub Óige, áis atá ann
ar mhaithe le hóige na háite agus atá
ag feidhmiú go hiomlán de bharr
tacaíochta agus mhisnigh mhuintir
na háite. Tá muid an-bhródúil as an
gClub agus ag súil go mbeidh 40
bhliain rathúil eile againn!! 

An Club ÓigeAn Club Óige
Tá Club Óige Lurgan ar an mbóthair anois le níos mó ná 40 bhliain agus é ag fáil

níos beocha le himeacht ama. Is áis iontach é an Chlub le haghaidh daoine óga
idir 13-18 mbliana d’aois agus béim láidir ar spraoi agus ar chraic trí mheán na

Gaeilge amháin. Sprioc atá againn i gcónaí ná go mbeidh a spás fhéin agus a n-am
fhéin ag na gasúr seo chun tréimhse a chaitheamh lena gcuid cairde agus cairde nua a
dhéanamh, chun spraoi, caint agus, i mbealach siamsúil, scileanna nua a fhoghlaim. 

Scléip na hÓige

